
పద్మపురాణము









	క.	
కుందశరదిందుతారక

చందనమందారశంఖసమసితజగదా

నందనసుందరయశునకుఁ

గందామాత్యునకు రూపకందర్పునకున్.

	వ.	
అఖిలకల్యాణాభ్యుదయపరంపరాభివృద్ధిగా నా యొనర్పం బూనిన

పద్మపురాణకథాప్రారంభం బెట్టిదనిన.

కథాప్రారంభము :


	తే.	
పుణ్యతమమైన నైమిశారణ్యమునను

శౌనకుండను నొకమునిసత్తముండు

సత్రయాగంబుఁ జేయంగ సకలమునులు

నచట నతిభక్తి వసియింతు రనుదినంబు.

	సీ.	
అచ్చట నొక్కనాఁ డర్థి వేదవ్యాస

      మునివరాగ్రణి శిష్యుఁ డనఘచరితుఁ

డారూఢమతి రోమహర్షణ మునిపుత్త్రుఁ

      డఖిలపురాణేతిహాసతత్త్వ

రసికవాగ్జాలుఁ డుగ్రశ్రవసుం డను

      సూతుఁడు చనుదెంచి ప్రీతితోడఁ

బ్రణమిల్లి యున్న నప్పరమపౌరాణికుఁ

      గని యమ్మునీంద్రులు గారవమున



	 







	తే.	
నర్హపీఠంబు పెట్టించి యాదరించి

యర్ఘ్యపాద్యాదికృత్యంబు లాచరింప

నతఁడు ప్రియమంది ముకుళితహస్తుఁ డగుచు

నమ్మునీంద్రులకెల్ల నిట్లనియె నెలమి.

	వ.	
వేదవ్యాసమునీంద్రు ప్రసాదంబునం జేసి నా యెఱుంగని పుణ్య

కథాప్రపంచంబు లేదు గావున నావలన మీకు నే కథ విన నిష్టంబు

గలదు న న్ననుగ్రహించి యడుగుం డనిన నమ్మునీంద్రులంద

ఱతని కిట్లనిరి.

		 ఈ పేజీలో చివరి మార్పు 25 జూలై 2023న 11:22కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

